
Cara lectura, car lectur

In deletg er’l staus il davos Ischi! El ha delectau surtutigl egl cun sias numerusas
fotografias. Egl Ischi 1992 survegn il plaid scret puspei siu plaz usitau. Ei ha pia
num seser neu, prender peda per leger - e quei en in mund ch’ha strusch pli temps
e strusch pli mustgas da bustabs, che preferescha maletgs, tscheu e leu forsa aunc
in da quels tetels gross e grass. Jeu sai denton che Ti eis buca sesurdada/daus a
quella moda, che Ti enconuschas aunc ils avantatgs dil plaid scret. Legia pla
schagia e gauda las contribuziuns, quellas fattas stracotgas che ni muentan ni
cudezzan e quellas pli picantas che fan seit e che dattan da morder.

Denton, buca tut igl oriund survegn siu plaz usitau. Ils auturs seruchegian
empau e fan plaz allas auturas. La quota fixada en vesta a quei Ischi e1 ademplida,
senza isar pli ch’in ton solas da calzers e senza stuer encurir sc’ina stuorna...

Giudichescha Tez/Tezza sche quella quota ha purtau enzatgei, forsa novas
tematicas, in’autra tempra, in vent frestg... ?

